REPUBLIKA E KOSOVES / REPUBLIKA KOSOVA

KPPP.nr. 1014/22

GJYKATA KOMERCIALE E KOSOVES, Dhomat e Shkallés sé paré, Departamenti pér
Céshtje Ekonomike, Gjyqtari Arbér Rexha, né céshtjen pérmbarimore té kreditorit “American
Hospital Kosova” Sh.P.K., me numér unik identifikues 810812158 dhe seli né Prishting,
“Rruga e Shkupit” nr. 25, kundér debitorit “Italian Group” Sh.P.K., me numér unik identifikues
810020529 dhe seli né Prishting, Magjistralja Prishtiné — Ferizaj, km. 5, té cilin sipas
autorizimit e pérfagéson Ekrem Hoxha, avokat nga Prishtina, duke vendosur sipas kérkesés sé
debitorit pér kthim né gjendje té méparshme e datés 11.11.2021, pér shkak té humbjes sé afatit
pér paragitje té prapésimit si dhe prapésimit té paraqitur ndaj Urdhrit Pérmbarimor P.nr. 97/21,
i lejuar me daté 12.02.2021, nga Pérmbaruesi Privat Atip Mustafa, jashté seancés me daté
20.09.2023, merr kété:

AKTVENDIM

l. HEDHET POSHTE kérkesa pér kthim né gjendije t& méparshme e paragitur nga debitori
“Italian Group” Sh.P.K., me numér unik identifikues 810020529 pér shkak té humbjes
sé afatit pér paragitjen e prapésimit ndaj Urdhrit Pérmbarimor P.nr. 97/21, i lejuar me
daté 12.02.2021, nga Pérmbaruesi Privat Atip Mustafa, si e PASAFATSHME.

. HEDHET POSHTE prapésimi i debitorit “Italian Group” Sh.P.K., me numér unik
identifikues 810020529, ushtruar ndaj Urdhrit Pérmbarimor P.nr. 97/21, i lejuar me
daté 12.02.2021, nga Pérmbaruesi Privat Atip Mustafa, si i PASAFATSHEM.

Arsyetim

Pérmbaruesi Privat, duke vepruar sipas propozimit té kreditorit, mbi bazén e dokumenteve té
besueshme, Faturés nr. 2020/092039, e datés 02.11.2020, dhe Faturés nr. 2020/091999, e datés
02.11.2020, ka lejuar Urdhrin Pérmbarimor P.nr. 97/21, té datés 12.02.2021, me té cilin éshté

urdhéruar debitori gé né afat prej 7 ditésh nga dita e pranimit té urdhrit, t’ia paguaj kreditorit

shumén prej EUR 8,908.68, me kamaté ligjore prej 8% duke filluar nga dita e arritjes pér pagesé

té faturave, si dhe shpenzimet e procedurés pérmbarimore.

Debitori, me daté 11.11.2021, ka paraqitur propozim pér kthim né gjendjen e méparshme pér
shkak té humbjes sé afatit pér paraqgitjen e prapésimit ndaj Urdhrit Pérmbarimor P.nr. 97/21, té
datés 12.02.2021, me arsyetim se debitorit asnjéheré mé paré nuk i jané dorézuar shkresat
personalisht dhe as ndonjé punétori té tij, duke theksuar se té gjitha komunikimet jané béré me
shkelje ligjore. Ka shtuar se debitorit nuk i éshté dhéné mundésia e pranimit té rregullt té urdhrit
pérmbarimor, pér faktin se adresa e méhershme me té cilén supozohet se éshté béré dorézimi,
nuk éshté njoftuar né ményreé té rregullt ngase nuk ka pranuar asnjé dokument nga pérmbaruesi.
Pér kéto arsye, gjykatés i ka propozuar gé té aprovohet kérkesa pér kthim né gjendje té

méparshme, dhe té anulohet vendimi P.nr. 97/21, apo té vendoset sipas prapésimit té debitorit.

Sé bashku me kérkesén pér kthim né gjendje té méparshme, debitori ka paraqitur edhe prapésim
me té cilin e ka kundérshtuar né térési urdhrin pérmbarimor, me arsyetim se faturat mbi bazén
e sé cilave éshté lejuar urdhri nuk jané té pranuara apo nénshkruara nga debitorit dhe si
rrjedhojé té njéjtat nuk kané tipare té pérmbarueshmérisé. Mé tej, ka theksuar se faturat té cilat
éshté dashur té léshohen konform kushteve té cilat palét i kané pércaktuar me kontraté, éshté
dashur té pranohet né formé té rregull, té€ nénshkruhet dhe ndaj tyre t& mos keté kundérshtime,
ndérsa ka shtuar se faturat mbi té cilat éshté lejuar urdhri nuk jané pranuar nga debitori pér
shkak té mbi faturimit dhe mos pérputhjes me kushtet e kontratés mes paléve. Pér kéto arsye,
gjykatés i ka propozuar gé prapésimin e debitorit ta aprovoj né térési si té bazuar, ashtu qé

urdhri pérmbarimor té shfugizohet.

Gjykata gjen se pérmbaruesi privat, né pamundési pér t’ia dorézuar Urdhrin Pérmbarimor P.nr.
97/21, té datés 12.02.2021, debitorit né adresén e tij né Prishting, magjistralja Prishtiné-Ferizaj,
km. 5, pérmes konkluzionit P.nr. 97/21, té datés 23.06.2021, komunikimin me debitorin e ka
realizuar pérmes afishimit té shkresave né tabelén e shpalljeve, ndérsa pas kalimit té afatit prej
shtaté (7) ditéve, megenése nuk ka pranuar mjet godités nga ana e debitorit, ka vazhduar me
veprimet pérmbarimore né drejtim té ekzekutimit té kérkesés gé del nga dokumentet e

besueshme.

Sipas nenit 18 té LPP-s¢, pércaktohet se “Dispozitat e Ligjit pér Procedurén Kontestimore, té

parapara pér dérgimin e shkresave, vlejné edhe pér aktvendimin pér pérmbarimin, urdhrin pér

pérmbarim, aktvendimin lidhur me prapésimin kundér aktvendimit pér pérmbarim dhe

aktvendimit pér gjobén me té holla”.

Ndérsa, me nenin 114 té Ligjit pér procedurén kontestimore pércaktohet se: “Né qofté se
dorézimi i shkresés subjektit té regjistruar né regjistrin publik nuk mund t’i béhet né adresén e
treguar né regjistér, komunikimi béhet duke u ngjitur shkresa né tabelén e shpalljeve té
gjykatés, dorézimi konsiderohet i kryer pas skadimit té afatit prej shtaté ditésh nga dita e

afishimit né tabelén e shpalljeve té gjykatés”

Né kété drejtim, Gjykata gjeti se Pérmbaruesi Privat, ka zhvilluar komunikimin e shkresave
me debitorin konform dispozités sé nenit 114 té Ligjit pér procedurén kontestimore, duke i
afishuar shkresat né tabelén e shpalljes sé Pérmbaruesit Privat, né pamundési té komunikimit

me debitorin né adresén e regjistruar né regjistrin publik.

Me nenin 130, paragrafi 2 té LPK-sé, pércaktohet se “Propozimi duhet té paragitet brenda
afatit shtaté (7) ditor nga dita kur ka pushuar shkaku i mosveprimit, e po gé se pala mé voné
ka mésuar pér mosveprimin, atéheré afati llogaritet nga dita kur ka mésuar pér mosveprimin®,
ndérsa me paragrafin 3 té té njéjtit nen pércaktohet se “Pas kalimit té gjashtédhjeté (60) ditéve
nga dita e mosveprimit nuk mund té kérkohet kthimi né gjendjen e méparshme”.

Prandaj, marré parasysh faktin se dorézimi i urdhrit pérmbarimor P.nr. 97/21, i datés
12.02.2021 éshté konsideruar i rregullt pas kalimit té afati prej shtaté (7) ditésh nga dita e
afishimit té té njéjtit né tabelé té shpalljes, konkretisht me daté 01.07.2021, ndérsa kérkesén
pér kthim né gjendje té méparshme debitorit e ka paragitur me daté 11.11.2021, rezulton se e
njéjta éshté paraqitur pas kalimit té afatit gjashtédhjeté (60) ditor, brenda té cilit ka mundur té

ushtrohet propozimi.

Né kété drejtim, gjykata gjen se kérkesa pér kthim né gjendje té€ méparshme éshté paragitur pas
kalimit té afatit prej gjashtédhjeté (60) ditésh, pérkatésisht me daté 11.11.2021, dhe si rezultat
i késaj, duke u mbéshtetur né nenin 17 té LPP-sé, né lidhje me nenin 133 té LPK-sé i cili
pércakton se “Propozimin e paragitur pas afatit, apo propozimin e palejueshém pér kthimin né
gjendjen e méparshme gjykata e hedhé poshté me ané té aktvendimit”, gjykata vendosi si né
pikén I té dispozitivit té kétij aktvendimi.

Gjykata po ashtu vlerésoi edhe prapésimin e paragitur nga ana e debitorit dhe gjeti se prapésimi

I debitorit éshté i pa afatshém.

Sipas vlerésimit té Gjykatés dorézimi i urdhrit pérmbarimor P.nr. 97/21, i datés 12.02.2021
éshté konsideruar i rregullt me daté 01.07.2021, ndérsa debitori ka ushtruar prapésimin kundér
urdhrit pér pérmbarim me daté 11.11.2021, dhe rrjedhimisht jashté afatit ligjor té paraparé me
dispozitén e nenit 70 té LPP-sé, i cili pércakton se “Prapésimi duhet t’i paraqgitet Gjykatés

brenda shtaté (7) ditéve pas pranimit té vendimit pérmbarues ose urdhrit pérmbarues”.

Nga sa mé sipér, né mbéshtetje té nenit 70 té LPP-sé, nenit 133, paragrafi 1 té LPK-sé, si dhe
nenit 13, pika 1.2 té Ligjit nr. 08/L-015 pér Gjykatén Komerciale, u vendos si né dispozitiv té
kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr. 1014/22, daté 20.09.2023

Gjyqtari

Arbér Rexha

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé paré té késaj Gjykate.

